
Me leje te Inspektoratit 
Në njërën anë, Inspektorati Sanitar i Kosovës u bën thirrje 

qytetarëve të mos i blejnë lëngjet serbe, por në anën tjetër 
ata lejojnë importuesit dhe përfaqësuesit e kompanive serbe 
që t’i importojnë edhe më tej produktet e njëjta. Express sjell 

dokumentin që u është shpërndarë dyqaneve. | FAQE 8-9

Vlon Mitrovica 
Para se në Kosovë të vijë presidenti i Serbisë, takimit të 
presidentëve të rajonit dhe vizitës së admiralit Mark Fitzgerald, 
në Mitrovicë ndodh një shpërthim, një rrahje grupore  dhe një 
djegie veture. Policia bën thirrje për vetëpërmbajtje, sepse këto 

incidente kanë potencial të shndërrohen në trazira. | FAQE 7

KOMENT Agjentët e provokimeve  
Zotërinjtë Ives de Kermabon, Renzo Daviddi dhe Peter Feith 

duhet të tregojnë nëse janë apo nuk janë të aftë ta mbrojnë 

rendin dhe ligjin në Kosovë, si dhe qëllimet e BE’së për Kosovën. 

Shkruan: Petrit Selimi  | FAQE 2

Riformatizimi i Qeverisë do të bëhet vetëm pas përfundimit të 
rrethit të tretë zgjedhor në Prizren dhe Lipjan. Udhërrëfyes për 
ndryshimet në Ekzekutiv, ndërkaq, do të jetë Raporti i Progresit 
i Komisionit Europian. Ish-Shefi i SHIK’ut, Kadri Veseli, konfirmon 
për Express se nuk pretendon të futet në Qeveri.

Fatmir Rexhepi ka deklaruar se 
komisionarët e LDK’së nuk do të jenë të 
pranishëm sot në Qendrën e Numërimit 
të Votave, ku do të nisë procesi i 
hetimit të votave të Gjilanit. Kandidati 
i LDK’së për Kryetar të Gjilanit mendon 
se kjo komunë duhet të shkojë në 
rivotim, ashtu sikurse Prizreni dhe 
Lipjani. Deklaratat e tij mbështeten nga 
Zëvendëskryeministri Ramë Manaj.

SHKATERROJNE
35 MILIONE EURO
Projekti për hapjen e Mihjes së Re të Sibovcit, me vlerë prej 35 milionë eurove - ka dështuar. 
Makineritë e rënda tash janë pjesërisht të demoluara. Inxhinierët fajësojnë menaxhmentin e KEK’ut, 
në krye me Arben Gjukën, që ka blerë makineri të vjetra - për të reja. I konsideruar si më i madhi në 
dy dekadat e fundit në Kosovë, ky projekt duket se është shkatërruar vetëm dy javë pas përurimit.

Zekirja Shabani
zekirja.shabani@gazetaexpress.com

Prishtinë,5 janar — Një natë para
festës së Vitit të Ri, projekti më i
madh energjetik i Qeverisë së Ko-
sovë në dy dekadat e fundit - ka
dështuar. 

Në mihjen e re të Sibofcit jug-
perëndimor që më 15 dhjetor ishte
përuruar vendosja e makinerisë
së rëndë për nxjerrjen e qymyrit,
të martën ekipi i gazetës Express,
e ka gjetur pjesërisht të demoluar.
Në dy linjat e shiritave të rinj trans-
portues mungojnë 6 reduktorë dhe
cilindra që duhej të vinin në lë-
vizje shiritat për bartjen e qymy-
rit nga mihja në termocentralet
ekzistuese derisa të ndërtohet ter-
mocentrali Kosova e Re.

Punëtorët që për tri javë kishin

punuar në këtë pjesë të mihjes tre-
gojnë se reduktorët janë bllokuar
papritur dhe më 30 dhjetor janë
dërguar për riparim.

“Është ndërprerë puna pasi kanë
instaluar pajisje të vjetra. Vetëm i
kanë ngjyrosur dhe i kanë marrë
miliona euro, e tash shiritat nuk
punojnë”, tregon një nga inxhi-
nierët e KEK`ut, i cili nuk pranon
t`i përmendet emri. Ai akuzon
kreun e KEK`ut, Arben Gjukën,
për përzgjedhje të gabuar të kom-
panive që kanë ndërtuar këtë sis-
tem.

Projekti në tërësi për vendos-
jen e makinerisë së rëndë, reha-
bilitimi i ekskavatorëve dhe pu-
nëve të tjera për hapjen e minie-
rës, qe thënë se ka kushtuar 35
milionë euro, prej të cilave 16 mi-
lionë i ka dhënë Qeveria e Koso-
vës, kurse 18 milionë të tjera Ko-

misioni Evropian. Ministri i Eko-
nomisë dhe Financave, Ahmet
Shala, pati thënë se ky projekt
është një nga projektet më të më-
dha në dy dekadat e fundit, që Ko-
sova të ketë energji të mjaf-
tueshme për vete dhe për eksport.
Projekti për minierën e Sibofcit,
sipas tij, ka përmirësuar makine-
rinë ekzistuese të rëndë të minie-
rave të thëngjillit, e instaluar në
vitin 1972, duke e bërë më stabile.
Ndërkaq, zyrtarët e KEK`ut, pra-
nojnë se ky sistem tani është nda-
lur për shkak të reduktorëve në
stacionet vepruese.

Zëdhënësi i KEK`ut, Viktor Buz-
hala, thotë se këta reduktorë i ka
hequr nga shiritat transportues
prodhuesi dhe i ka dërguar në fa-
brikën ku janë prodhuar, sepse
është vërejtur se ka pengesa në
lidhjen në mes reduktorit dhe

Rreth 13.4 milionë SMS janë dërguar suk-
sesshëm gjatë ditëve të festës së Vitit të
Ri. Ndërkohë që vetëm gjatë kohës së
pikut të Vitit të Ri, saktësisht në mes të
datës 31 dhe 01 janë regjistruar mbi 6.8
milionë dërgesa të SMS-ve. E veçanta
është se pas dhjetë vjet operimi, opera-
tori Vala ka qenë 100 për qind e suk-
sesshme dhe ka thyer të gjitha rekordet.

Krahasuar me vitin e kaluar, në po të njëj-
tën periudhë, VALA ka dyfishuar numrin e
SMS-ve të dërguar të realizuar dhe ka
inkasuar mbi 50 mijë euro më shumë, thu-
het ne komunikatën e PTK-së. Sipas saj, të
hyrat e përafërta nga dërgimi i SMS-ve
janë 150,000.00 euro (me TVSH), ndërkohë
që mesatarja e SMS-ve të dërguar gjatë
kohës me ngarkesë më të madhe (07:00 –

14:00) është 278,000 SMS në orë. ”Të shi-
kosh statistikat e thirrjeve dhe SMS-ve
gjatë ditëve festive të Vitit të Ri, është me
të vërtetë një rezultat rekord dhe kjo
ndodh për herë të parë pas dhjetë vjetësh.
Kjo tregon për punën e madhe të PTK-së
në drejtim të komunikimit më të mirë dhe
shërbime më kualitative”, tha Shyqyri
Haxha, kryeshef ekzekutiv i PTK-së.

VALA kalon mirë

Ekonomi
redaktor: Ibrahim Rexhepi
e-mail: ibrahim.rexhepi@gazetaexpress.com
tel: 038 76 76 76 fax: 038 76 76 78

Projekti 35 milionë euro
për hapjen e Mihjes së
Re të Sibovcit, ka
dështuar. Makineritë 
e rënda tash janë
pjesërisht të demoluara. 
Inxhinierët fajësojnë
menaxhmentin e KEK-ut,
në krye me Arben
Gjukën, që ka blerë
makineri të vjetra, për
të reja. I konsideruar
projekti më i madh në 
dy dekadat e fundit në
Kosovë,  ai duket se 
u shkatërrua vetëm  
dy javë pas përurimit. 

SHKATER
35 MILIO

Për dy javë Për dy javë 



tamburit. “Ekskavatorët e tjerë, të cilët
nuk janë riparuar, punojnë. Tani nuk
punon vetëm E-10B, i cili ishte inaugu-
ruar në dhjetor të këtij viti. Kompania
e cila i ka hequr reduktorët ka prem-
tuar se më 10.01.2010 do t`i sjellë re-
duktorët e riparuar”, thekson Buzhala. 

Në anën tjetër, burime të Expressit
tregojnë se këta reduktorë s`do të mund
të hyjnë në punë minimum edhe gjashtë
muaj. 

Buzhala thotë se inaugurimi i këtij sis-
temi është bërë në dhjetor 2009, por jo
edhe në komisionin përfundimtar. Pro-

jekti, sipas tij, gjendet në fazën e testi-
mit dhe certifikata e komisionit do t’i
jepet kontraktuesit kur të kryhen të gji-
tha obligimet kontraktuale në janar 2011.

Por, për të njëjtët shirita që tani janë
jashtë përdorimit, në vitin 2008, Korpo-
rata Energjetike e Kosovës ka shpenzuar
49.9 milionë euro për riparimin e tyre. 

Në kontratën çelësa në dorë, e nënsh-
kruar në nëntor të vitit 2008, mes KEK-
ut dhe kompanive në konzorcium “Eko-
Trade” nga Prishtina dhe “IMK 14 Ok-
tobar” nga Serbia, thuhet se ka qenë i
paraparë riparimi i Shiritave Transpor-
tues dhe Palosëseve për Largim të Djer-
rinës - sistemi II dhe III. Burime të ga-
zetës Express thonë se edhe reduktorët
janë vendosur nga këto kompani, të ci-
lat i kanë blerë ata në Bosnjë e Herce-
govinë. 

KEK-u tash sa kohë ka probleme me
këto pajisje për shkak të tenderëve jo në
rregull që po i aplikojnë. 

EKONOMI / MARKETINGE mërkurë, 6 janar 2010

Kur bëhet fjalë për tregtinë
me çelik, Kina dhe Amerika
gjithmonë përplasen. Së
fundi kjo ndodhi pasi
Amerika aplikoi një taksë të
veçantë doganore për eks-
portin e çelikut. Me këtë taksë
do të goditen importet
kineze në vlerë prej 2.7

miliardë dollarë në SHBA.
Komisioni amerikan për
Tregtinë Ndërkombëtare ven-
dosi të rritë detyrimet doga-
nore mbi importet e tubave
kineze, të cilat përdoren krye-
sisht në industrinë e naftës
dhe gazit. Ky veprim erdhi
pas ankesave të paraqitura

nga U.S. Steel dhe gjashtë
prodhuesve të tjerë të çelikut,
si dhe sindikatës së punëto-
rëve të çelikut. Ndërmjet
Kinës dhe SHBA-së ekzistojnë
disa mosmarrëveshje treg-
tare në lidhje me qasjen e
disa mallrave në tregje, duke
filluar nga tregtia e mishit të
pulës dhe gomave, e deri te
filmat hollivudian.

Përplasjet për çelik

Është ndërprerë
puna pasi kanë insta-

luar pajisje të vjetra. Ve-
tëm i kanë ngjyrosur dhe i
kanë marrë miliona euro, e
tash shiritat nuk punojnë”

